
آل عمرانسورة  -6  
3. «ОЛИ ИМРОН» СУРАСИ 

 (1الم )

1. Ушбу ҳарфлар ҳақида сўз «Бақара» сураси аввалида 

ўтди. 

يُّومُ )  ُّ القْه ه إلِاه هُوه الحَْه ُ لا إلَِه (2اللَّه  
2. Аллоҳ — илоҳлик ва маъбудликка Угина ҳақли 

бўлган ягона Зотдир. У комил ҳаёт маъноларининг барчаси-

га Ўз улуғлигига лойиқ бўлганидек эга бўлган Ҳай — 

Тирикдир, Қайюм — барча нарса устида қоимдир (бутун 

борлиқни бошқариб турувчи ва барча махлуқотининг 

тадбирини қилиб турувчидир). 

له التهوْرهاةه  نزْه
ه
يهِْ وهأ ا بهيْْه يهده قاً لمِه دِّ هقِّ مُصه لهيْكه الكِْتهابه باِلْْ له عه نهزه

بْلُ هُدًى للِنهاسِ 6وهالِإنِْْيله ) رُوا ( مِنْ قه فه ِينه كه له الفُْرْقهانه إنِه الَّه نزْه
ه
وهأ

امٍ ) زِيزٌ ذُو انتْقِه ُ عه دِيدٌ وهاللَّه ابٌ شه ذه ههُمْ عه ِ ل (4بآِيهاتِ اللَّه  
3, 4. У сизга Қуръонни шак-шубҳасиз ҳақ билан, 

ўзидан аввалги китоб ва пайғамбарларни тасдиқловчи 

қилиб туширди. У зот Қуръон нозил қилишдан аввал 

одамларни иймонга йўллаш, уларнинг дин ва дунёларини 

ислоҳ қилиш учун Мусо алайҳиссаломга Тавротни, Ийсо 

алайҳиссаломга Инжилни нозил қилган. Энди У ҳақ билан 

ботил ўртасини ажратувчи Фурқонни нозил қилди. Аллоҳ 

нозил қилган оятларни инкор қилган кимсалар учун улкан 

азоб бордир. Аллоҳ ҳеч ким бас келолмайдиган Азиз — 

қудратлидир, Унинг ҳужжату далилларини ва ягона ҳақ 

маъбудлигини инкор қилган кимсалардан интиқом олувчи-

дир.  

لا فِِ  رْضِ وه
ه
ءٌ فِِ الأ ْ لهيْهِ شَه ْفَه عه ه لا يَه اءِ )إنِه اللَّه مه (5السه  

5. Аллоҳнинг илми барча махлуқотни қамраб олган, 

Еру осмондаги каттаю кичик ҳеч бир нарса Унга махфий 

эмас. 

زِيزُ  ه إلِاه هُوه العْه اءُ لا إلَِه هشه يْفه ي امِ كه رحْه
ه
رُكُمْ فِِ الأ وِّ ِي يصُه هُوه الَّه

هكِيمُ ) (3الْْ  
6. Фақат Унинг Ўзи оналарингиз қорнида сизларни Ўзи 

истаганидек, ўғил ё қиз, чиройли ё кўримсиз, бахтли ё 

бахтсиз қилиб яратади. Ундан ўзга ҳақ маъбуд йўқ, У ҳеч 

ким бас келолмайдиган Азиз (қудратли) ва барча ишу 

тадбирида Ҳаким (доно) Зотдир. 

لهيْكه  له عه نزْه
ه
ِي أ رُ هُوه الَّه خه

ُ
مُّ الكِْتهابِ وهأ

ُ
اتٌ هُنه أ مه الكِْتهابه مِنْهُ آيهاتٌ مُُْكه

ابههه مِنْهُ ا هشه ا ت يهتهبعُِونه مه يْغٌ فه ِينه فِِ قُلوُبهِِمْ زه ا الَّه مه
ه
اتٌ فهأ ابهِه اءه الْفِتْنهةِ مُتهشه بتْغِه

ُ وهال وِيلههُ إلِاه اللَّه
ْ
ا يهعْلهمُ تهأ مه وِيلهِِ وه

ْ
اءه تهأ نها رهاسِخُونه فِِ العِْلمِْ يهقُ وهابتْغِه ولوُنه آمه

لْْهابِ )
ه
وْلوُا الأ

ُ
رُ إلِاه أ كه ا يهذه مه بِّنها وه (7بهِِ كٌُُّ مِنْ عِنْدِ ره  

7. Унинг Ўзи сизга Қуръонни нозил қилдики, унда 

муҳкам — далолати очиқ-равшан оятлар бор ва улар 

Китобнинг аслидир, иштибоҳ қилинган пайтда уларга 

мурожаат қилинади ва зиддиятлар уларга қайтарилади. Яна 

унда муташобиҳ — бошқа маъноларни ҳам ташиш эҳтимо-

ли бўлган, улардан аниқ мурод нима эканини фақат муҳкам 

оятларга боғлабгина билиш мумкин бўлган оятлар ҳам бор. 

Қалбида мараз ва тойилиш бўлган кимсалар мақсадлари 

ёмонлигидан одамларни адаштириш қасдида улар ўртасида 

шубҳалар тарқатиш учун ва ўз ботил йўлларига мувофиқ 

таъвил қилиш учун ўша муташобиҳ оятларгагина эргаша-

дилар. Ваҳоланки, ушбу оятларнинг ҳақиқий маъносини 

Аллоҳдан ўзга ҳеч ким билмайди. Илмда собитқадам 

бўлганлар: «Биз бу Қуръонга иймон келтирдик, унинг 

ҳамма оятлари Роббимиз ҳузуридан, пайғамбари Муҳаммад 

соллаллоҳу алайҳи ва саллам тилларида келган», дейдилар 

ва муташобиҳини муҳкамига қайтарадилар. Фақат соғлом 

ақл эгаларигина маъноларни тўғри тушуниб, англаб, 

тафаккур қиладилар. 

 
ه
نكْه رهحْْهةً إنِهكه أ ُ ها مِنْ لَه بْ لَه يتْهنها وههه ده بهنها لا تزُِغْ قُلوُبهنها بهعْده إذِْ هه ن َْه ره

ابُ ) (8الوْههه  
8. Улар айтадилар: Эй Роббимиз, бизларга марҳамат 

кўрсатиб, Ўз динингга ҳидоят қилганингдан сўнг энди 

қалбларимизни Ўзингга иймон келтиришдан буриб қўйма-

гин, бизларга Ўз фазлингдан кенг-мўл раҳмат ато этгин. 

Албатта, Сен Ваҳҳобсан — кўп фазлу марҳамат ато этувчи, 

истаган бандангга ҳисобсиз берувчи Зотсан. 

بهنها إنِهكه جه  ه لا يَُْلفُِ المِْيعه ره يْبه فيِهِ إنِه اللَّه هَ )امِعُ الَهاسِ لِِهوْمٍ لا ره (9ا  
9. Эй Роббимиз, биз Сенинг барча инсонларни шак-

шубҳасиз бир кунда — Қиёмат кунида жамловчи эканингга 

иқрормиз ва гувоҳлик берамиз. Албатта, Сен бандаларингга 

берган ваъдангга асло хилоф қилмайсан. 

يْئ ِ شه هُمْ مِنْ اللَّه َُ وْلا
ه
لا أ مْوهالهُُمْ وه

ه
نْهُمْ أ رُوا لهنْ تُغْنِِه عه فه ِينه كه اً إنِه الَّه

َُ الَهارِ ) كِه هُمْ وهقوُ وْلَه
ُ
(11وهأ  

10. Ҳақ динни инкор қилиб, кофир бўлган кишиларга 

моллари ҳам, болалари ҳам дунёда улар устига келадиган 

азобни қайтаришда бирон фойда бермайди ва охиратда ҳам 

улардан асло азобни даф қилолмайди. Улар Қиёмат куни 

дўзах ўтинларидир. 

 ُ هُمْ اللَّه ذه خه
ه
بوُا بآِيهاتنِها فهأ ذه بْلهِِمْ كه ِينه مِنْ قه وْنه وهالَّه بِ آلِ فرِْعه

ْ
أ ده كه

 ُ ابِ )بذُِنوُبهِِمْ وهاللَّه دِيدُ الْعِقه (11 شه  
11. Кофирларнинг (динни) ёлғон санашлари ва 

бошларига тушадиган бало борасидаги ҳоли худди 

Фиръавн ва ундан олдинги кофирларнинг ҳолига ўхшай-

дики, Аллоҳнинг очиқ-равшан оят-аломатларини инкор 

қилишгач, Аллоҳ улар устига тезлик билан Ўз азобини 

туширди. Аллоҳ — Унга кофир бўлган ва пайғамбарларини 

ёлғончига чиқарган кимсаларга азоби қаттиқ Зотдир. 

 َُ ا بئِسْه المِْهه نهمه وه هه ونه إلَِه جه ُ تُُْشَه تُغْلهبُونه وه رُوا سه فه ينه كه ِ (12 )قلُْ للَِّه  
12. Эй Пайғамбар, яҳуд ва бошқа кофирларга ҳамда 

сизнинг Бадрдаги ғалабангизга беписанд қараган кимса-

ларга айтинг: «Сизлар, ҳеч шубҳасиз, дунёда мағлуб 

бўласиз ва куфр устида ўласиз, охиратда эса жаҳаннамга 

йиғиласиз ва дўзах олови сизлар учун тўшак бўлади. У 

нақадар ёмон жой!». 

نه لهكُ  بيِلِ اقهدْ كَه اتلُِ فِِ سه تها فئِهةٌ تُقه خْرهى مْ آيهةٌ فِِ فئِهتهيِْْ الْتهقه
ُ
ِ وهأ للَّه

اءُ  هشه نْ ي يِّدُ بنِهصْْهِِ مه ُ يؤُه يه العْهيِْْ وهاللَّه
ْ
وْنههُمْ مِثْلهيْهِمْ رهأ ةٌ يهره فرِه  إنِه فِِ كَه

ارِ ) بصْه
ه
وْلِِ الأ

ُ
ةً لأ (16ذهلكِه لهعِبْْه  

13. Эй саркаш ва мутакаббир яҳудлар, Бадр жангида 

ўзаро тўқнашган икки гуруҳда сизлар учун жуда катта 

далолат ва ибрат бор эди. Муҳаммад соллаллоҳу алайҳи ва 

саллам ва у зотнинг асҳобларидан иборат бир гуруҳ 

Аллоҳнинг дини учун урушган, иккинчиси эса Аллоҳга 

кофир бўлганлар гуруҳи бўлиб, ботил учун урушарди. Улар 

ўз кўзлари билан мўминлар ададини ўзларидан икки 

баробар ортиқ деб кўриб туришарди. Аллоҳ мана шу 

нарсани мусулмонларнинг улар устидан ғолиб бўлишла-

рига сабаб қилди. Аллоҳ бандаларидан истаган кишисини 

Ўз нусрати билан қувватлайди. Албатта, бўлиб ўтган бу 

ҳодисада Аллоҳнинг ҳикматлари ва иш-феъллари(ни 

англаш йўли)га йўлланувчи онгли кишилар учун жуда 

катта ибрат бордир. 

نْ  نهاطِيرِ المُْقه اءِ وهالْْهنيِْه وهالقْه وهاتِ مِنْ النِّسه هه ةِ زُيِّنه للِنهاسِ حُبُّ الشه ره طَه

تهاعُ  مِنْ  هرْثِ ذهلكِه مه امِ وهالْْ نْعه
ه
ةِ وهالأ مه وه هيْلِ المُْسه ةِ وهالْْ ههبِ وهالفِْضه الَّه

آبِ ) هُ حُسْنُ المْه ُ عِنْده نْيها وهاللَّه هيهاةِ الَُّ (14الْْ  
14. Одамларга хотинлар, болалар, битмас-туганмас 

олтин-кумушлар, яхши отлар, туя ва мол-қўй каби чорва 

ҳайвонлари, боғдорчилик ва экин-тикин қилинадиган 

ерлардан иборат майл-истакларга муҳаббат қўйиш чиройли 

қилинди. Булар дунё ҳаётининг матолари ва йўқ бўлиб 

кетувчи зеб-зийнатларидир. Аллоҳнинг ҳузурида эса гўзал 

оқибат ва чиройли мукофот — жаннат бордир. 

ْرِ  نهاتٌ تَه بِّهِمْ جه وْا عِنْده ره ينه اتهقه ِ يْرٍ مِنْ ذهلكُِمْ للَِّه
ؤُنهبِّئُكُمْ بِِه

ه
ي مِنْ قلُْ أ

 ُ ِ وهاللَّه رضِْوهانٌ مِنْ اللَّه ةٌ وه ره هه زْوهاجٌ مُطَه
ه
ا وهأ الَِِينه فيِهه ارُ خه نْهه

ه
ا الأ ْتهِه تُه

( َِ (15بهصِيٌر باِلْعِبها  
15. Айтинг, эй Пайғамбар: Мен сизларга бу дунё 

ҳаётида одамлар учун чиройли қилиб қўйилган 

нарсалардан кўра яхшироқ нарсанинг хабарини берайми? 

Аллоҳдан тақво қилган ва Унинг азобидан қўрққан 

кишилар учун жаннатлар бордир, улардаги қасрлар ва 

дарахтзорлар остидан анҳорлар оқиб ўтади. Улар унда 

абадий қоладилар. Улар учун у жаннатларда ҳайзу нифос, 

ёмон хулқ ва бошқа айбу нуқсонлардан покиза жуфтлар 

бор. Улар учун бундан ҳам улуғроқ мукофот — Аллоҳнинг 

розилиги бор. Аллоҳ халойиқларнинг дилларидаги яширин 

сирларидан хабардор ва уларнинг барча ҳолатларини 

билувчи Зотдир. У Қиёмат куни уларга жазою мукофотлар 

беради.  

ابه الَه  ذه ها ذُنوُبهنها وهقنِها عه نها فهاغْفِرْ لَه بهنها إنِهنها آمه ِينه يهقُولوُنه ره (13ارِ )الَّه  
16. У тақводор бандалар: «Эй Роббимиз, биз Сенга 

иймон келтирдик ва пайғамбаринг Муҳаммад соллаллоҳу 

алайҳи ва салламга эргашдик. Ўзинг бизнинг гуноҳлари-

мизни кечиргин ва бизга дўзах ўтидан нажот бергин», 

дейдилар. 

انتِيِْه وهالمُْنْفِقِيْه وهالمُْسْتهغْفِرِي َِقيِْه وهالقْه ا ابرِِينه وهالصه ارِ الصه سْحه
ه
نه باِلأ

(17)  
17. Улар тоат-ибодатлар қилиш ва гуноҳлардан 

тийилишга, шунингдек бошларига келадиган қазо-қадар 

аччиқликларига сабр-тоқатли, сўзу ишларида содиқ, 

мукаммал тоат-ибодатли, махфию ошкор инфоқ-эҳсон 

қилувчи ва дуолар қабул бўладиган саҳар пайтларида 

истиғфор айтувчи кишилардир. 

وْلوُا الْعِلْمِ قهائمِاً باِلقِْسْطِ لا
ُ
ةُ وهأ ه إلِاه هُوه وهالمْهلائكِه نههُ لا إلَِه

ه
ُ أ هِده اللَّه  شه

هكِيمُ ) زِيزُ الْْ ه إلِاه هُوه العْه (18إلَِه  
18. Аллоҳ таоло Ўзининг ягона ҳақ маъбуд эканига 

гувоҳлик берди ва Ўз гувоҳлигини фаришталар ва аҳли 

илмларнинг энг олий нарсага — Унинг тавҳиди ва адолатни 

барпо этиши ҳақида — берган гувоҳликларига бириктирди. 

Истаган нарсасига ҳеч ким тўсқинлик қилолмайдиган 

Қудратли ва сўзу ишларида Ҳикматли бўлган У Зотдан ўзга 

барҳақ маъбуд йўқдир. 

وتوُا الكِْتهابه إلِاه مِ 
ُ
ِينه أ ا اخْتهلهفه الَّه مه ِ الِإسْلامُ وه ينه عِنْده اللَّه نْ إنِه الَِّ

نْ يهكْفُرْ بآِيهاتِ  مه هُمْ الْعِلمُْ بهغْياً بهينْههُمْ وه اءه ا جه ه  بهعْدِ مه ِ فهإنِه اللَّه  اللَّه

ابِ ) سِه
ْ

ِيعُ الْ (19سَه  
19. Аллоҳ таоло бутун халқлар учун рози бўлган, 

элчиларини у билан юборган ва ундан ўзгасини мақбул 

санамайдиган дин — Исломдир. Ислом — тоат-ибодат 

билан фақат Аллоҳнинг Ўзига бўйин эгиш, қуллик билан 

Унгагина таслим бўлиш, Аллоҳ таоло барча замонларда 

юбориб турган ва охирини Муҳаммад соллаллоҳу алайҳи ва 

саллам билан хотималаган пайғамбарларга улар олиб 

келган ишларда эргашишдир. Муҳаммад соллаллоҳу 

алайҳи ва саллам пайғамбар қилиб юборилганларидан 

кейин, энди у зот олиб келган Ислом динидан ўзга бирон 

дин Аллоҳ таоло наздида мақбул бўлмайди. Яҳудий ва 

насронийлардан бўлган аҳли китоблар ўзларига пайғам-

барлар юборилиш ва китоблар нозил бўлиш билан 

устларида ҳужжат барпо бўлганидан сўнг ўзаро ихтилоф 

қилиб, ҳар хил гуруҳ ва тўдаларга бўлиниб кетишлари 

сабаби фақат дунёталабликдан келиб чиққан ҳасад ва 

адоват бўлди. Ким Аллоҳ нозил қилган оятларни ва Унинг 

рубубияти ва улуҳиятига далолат қилувчи оят-аломатларни 

инкор қилса, албатта Аллоҳ ҳисоби тез Зотдир, уларни 

қилган ишларига муносиб жазо билан жазолайди.  

و 
ُ
ينه أ ِ نِِ وهقلُْ للَِّه نْ اتهبهعه مه ِ وه سْلهمْ َُ وهجْهِِ لِلَّه

ه
قُلْ أ وكه فه اجُّ توُا فهإنِْ حه

لهوْا فه  إنِْ تهوه وا وه دْ اهْتهده قه سْلهمُوا فه
ه
سْلهمْتُمْ فهإنِْ أ

ه
أ
ه
يِّيْه أ مِّ

ُ
ا الكِْتهابه وهالأ إنِهمه

َِ )عه  ُ بهصِيٌر باِلعِْبها (21لهيْكه الْْهلاغُ وهاللَّه  
20. Эй Пайғамбар, аҳли китобларга қарши далил-

ҳужжатни барпо қилганингиздан сўнг улар сиз билан 

тавҳид хусусида талашиб-тортишсалар, сиз уларга: «Мен 

Аллоҳга ихлос билан бўйсундим, энди Унга ҳеч кимни 

шерик қилмайман. Шунингдек, менга эргашган мўминлар 

ҳам фақат Аллоҳга ихлос қилиб, Унгагина бўйсундилар», 

деб айтинг. Яна сиз уларга, араб мушрикларига ва 

бошқаларга айтингки: «Агар Исломга кирсангиз, энг тўғри 

йўл, ҳидоят ва ҳақ устида бўласиз. Агар юз ўгирсангиз, 

ҳисобингиз Аллоҳга ҳавола, менинг вазифам етказишдир, 

холос. Мана, мен сизларга етказдим ва зарарингизга 

ҳужжатни барпо қилдим. Аллоҳ бандаларни кўриб турувчи, 

уларнинг ишларидан ҳеч бири Унга махфий қолмайдиган 

Зотдир». 

ِينه يهكْفُرُونه  قٍّ وه  إنِه الَّه يْرِ حه
يهقْتُلوُنه الَهبيِِّيْه بغِه ِ وه يهقْتُلوُنه بآِيهاتِ اللَّه

لِِمٍ )
ه
ابٍ أ هُمْ بعِهذه ْ مُرُونه باِلقِْسْطِ مِنْ الَهاسِ فهبهشَِّ

ْ
ِينه يهأ (21الَّه  

21. Очиқ-равшан далил-ҳужжатларни ҳамда пайғамбар-

лар олиб келган нарсаларни инкор қиладиган, Аллоҳнинг 

пайғамбарларини ноҳақ, зулм билан ўлдирадиган, адолатга 

ва пайғамбарлар йўлига эргашишга буюраётган кишиларни 

ўлдирадиган кимсаларга сиз аламли азоб хабарини беринг. 

ههُ  ا ل مه ةِ وه نْيها وهالآخِره الهُُمْ فِِ الَُّ عْمه
ه
بطَِه َْ أ ِينه حه كِه الَّه وْلَه

ُ
ينه مْ مِنْ نهاصِِ أ

(22)  
22. Улар амаллари дунёю охиратда бекор бўлган ва ҳеч 

бир амали мақбул бўлмайдиган кишилардир, уларга 

Аллоҳнинг азобидан қутулишга ёрдам берадиган бирон 

ёрдамчи бўлмас. 

وتوُا نهصِيباً مِنْ الكِْتهابِ يُ 
ُ
ِينه أ همْ تهرهى إلَِه الَّه ل

ه
وْنه إلَِه كتِهابِ أ ِ دْعه  اللَّه

لَّه فهرِيقٌ مِنْهُمْ وههُمْ مُعْرضُِونه ) (26لِِهحْكُمه بهينْههُمْ ثُمه يهتهوه  
23. Эй Пайғамбар, Аллоҳ таоло уларга китобдан бир 

улуш берган ва сиз олиб келган нарсанинг (диннинг) 

ҳақлигини билишган анави яҳудийларнинг ҳолидан ҳам 

қизиқроғини кўрганмисиз?! Улар ўзлари келишолмаган 

нарсада ўрталарида ажрим қилиб бериши учун Аллоҳнинг 

Китобига — Қуръонга келишга чорланганларида (Қуръон 

ҳукми) нафс-ҳаволарига тўғри келмаса, кўплари Аллоҳнинг 

ҳукмидан бош тортишади. Чунки, ҳақдан юз ўгириш 

уларнинг одатидир. 

َِي  رههُمْ فِِ  اتٍ وهغه هَ عْدُو يهاماً مه
ه
نها الَهارُ إلِاه أ سه نههُمْ قهالوُا لهنْ تهمه

ه
نهِِمْ ذهلكِه بأِ

ونه ) ُ نوُا يهفْتَه ا كَه (24مه  
24. Ҳақдан бундай юз ўгиришлари сабаби аҳли 

китобларнинг: «Бизга дўзах ўти бир неча саноқли 

кунларгина етади, холос», деган бузуқ эътиқодларидир. 

Мана шу эътиқод уларни Аллоҳга қарши журъат қилишга 

ва Унинг динини камситишга ҳамда ўзларини у билан 

алдаб юрган ботил динларида давом этишга олиб келди. 

هعْنهاهُمْ لِِهوْمٍ لا ره  يْفه إذِها جَه سه فهكه ا كه يه َْ كُُُّ نهفْسٍ مه وُفِّ به َْ يْبه فيِهِ وه

(25وههُمْ لا يُظْلهمُونه )  
25. Аллоҳ таоло уларни содир бўлишида ҳеч қандай 

шак-шубҳа бўлмаган кунда — Қиёмат кунида — ҳисоб-

китоб учун жамлаган ва ҳеч кимга заррача зулм 

қилинмаган ҳолда ҳар бир киши ўзи қилган ишларнинг 

жазосини тўла олган пайтда қай аҳволга тушаркинлар?! 

ه  نْ ت نِْْعُ المُْلكْه مِمه
ته اءُ وه هشه نْ ت الكِه المُْلكِْ تؤُْتِِ المُْلكْه مه اءُ قلُْ اللههُمه مه شه

 ْ ه كُُِّ شَه هيْرُ إنِهكه عَله اءُ بيِهدِكه الْْ هشه نْ ت تذُِلُّ مه اءُ وه هشه نْ ت تعُِزُّ مه دِيرٌ ءٍ قه وه

(23)  
26. Эй Пайғамбар, Роббингизга дуо қилиб айтинг: «Эй 

барча мулклар эгаси бўлган Зот, молу мулкни ва ерда 

ҳукмронликни халқлар ичидан Ўзинг истаган кишига 

берасан ва истаган кишингдан молу мулкни тортиб оласан, 

дунёю охират азизлигини Ўзинг истаган кишига ато этасан 

ва истаган кишингни хорликка гирифтор этасан, барча 

яхшилик Сенинг қўлингда, Сен Ўзинггина ҳар ишга 

Қодирсан... 

(Оятда Аллоҳ таолонинг Ўз олийлиги ва улуғлигига 

муносиб равишдаги қўл сифатига эгалиги исботи бордир). 

ه توُلجُِ الله   تُُْرِجُ الحَْه اره فِِ اللهيْلِ وه توُلجُِ الَههه ارِ وه يِّ َِ يْله فِِ الَههه  مِنْ المْه

ابٍ ) يْرِ حِسه
اءُ بغِه هشه نْ ت تهرْزُقُ مه ِّ وه يِّ َه مِنْ الحَْه تُُْرِجُ المْه (27وه  

27. Ҳар ишга қодирлигингга далил шуки, кечани 

кундузга киритасан, кундузни кечага киритасан — шунда 

буниси қисқариб, униси узаяди — ва жон асари бўлмаган 

ўликдан тирикни чиқарасан — уруғдан ўсимликни ва 

кофирдан мўминни чиқарганинг каби — ва тирикдан 

ўликни чиқарасан — товуқдан тухумни чиқарганинг каби 

— ва халқларингдан Ўзинг истаган кишига беҳисоб ризқ 

ато этасан».  

مهنْ يهفْعه  ونِ المُْؤْمِنيِْه وه َُ وْلِِهاءه مِنْ 
ه
فرِِينه أ لْ لا يهتهخِذْ المُْؤْمِنُونه الكَْه

رُكُمْ ا يُُهذِّ اةً وه نْ تهتهقُوا مِنْهُمْ تُقه
ه
ءٍ إلِاه أ ْ ِ فِِ شَه ُ ذهلكِه فهلهيسْه مِنْ اللَّه للَّه

 ِ إلَِه اللَّه هُ وه صِيُر ) نهفْسه (28المْه  
28. Аллоҳ таоло мўминларни қўйиб, кофирларни — 

уларга муҳаббат қўйиш ва ёрдам бериш билан — дўст 

тутишдан мўминларни қайтаради. Ким кофирларни дўст 

тутса, у Аллоҳга бегона ва Аллоҳ ҳам ундан безордир. 

Илло, сизлар заиф ва қўрқувда бўлсангиз, у ҳолда то шон-

шавкатингиз кучайгунига қадар ёмонликларидан сақланиш 

учун уларга юзаки яхши муомала қилишингизга Аллоҳ 

рухсат берди. Аллоҳ сизларни Ўзидан огоҳлантиради, бас, 

сизлар Ундангина қўрқинг ва тақво қилинг. Барча 

халқларнинг ҳисоб ва жазо учун қайтиши Аллоҳ 

ҳузуригадир. 

ا فِِ  يهعْلهمُ مه ُ وه وْ تُبْدُوهُ يهعْلهمْهُ اللَّه
ه
ا فِِ صُدُوركُِمْ أ  قلُْ إنِْ تُُْفُوا مه

وهاتِ  مه ءٍ قهدِيرٌ ) السه ْ ه كُُِّ شَه ُ عَله رْضِ وهاللَّه
ه
ا فِِ الأ مه (29وه  

29. Эй Пайғамбар, мўминларга айтинг: «Кофирларни 

дўст тутиш ва уларга ёрдам бериш борасида дилингизга 

тугилган фикрларни хоҳ яширинг, хоҳ ошкор қилинг, ҳеч 

бир нарса Аллоҳга махфий қолмайди. Шубҳасиз, Унинг 

илми-билими осмонлару Ердаги барча нарсани қамраб 

олган ва У ҳар нарсага қодир Зотдир». 

مِله َْ مِنْ سُوءٍ ته  ا عه مه اً وه يْرٍ مُُْضَه
مِله َْ مِنْ خه ا عه ِدُ كُُُّ نهفْسٍ مه

َُّ يهوْمه تَه وه

ُ رهءُوفٌ  هُ وهاللَّه ُ نهفْسه رُكُمْ اللَّه يُُهذِّ داً بهعِيداً وه مه
ه
بهينْههُ أ ا وه نه بهيْنههه

ه
هوْ أ  ل

( َِ ( 61باِلْعِبها  
30. Жазо куни бўлмиш Қиёмат кунида ҳар бир жон ўзи 

қилиб ўтган барча яхши амаллари тўла ҳолда, мукофот 

ўлароқ, уни кутиб турганини кўради, қилиб ўтган ёмон 

амаллари ҳам уни кутиб турганини кўради ва ўзи билан шу 

амаллари ўртаси жуда олис масофада узоқ бўлишини орзу 

қилиб қолади. Сизлар ана шу кунга ҳозирлик кўринг ва 

Жаббор Зот бўлмиш Аллоҳнинг азобидан қўрқинг! Азоби 

қаттиқ бўлиши билан бир қаторда У субҳанаҳу ва таоло 

бандаларига ғоят меҳрибон Зотдир. 

ه فهاتهبعُِونِِ يُُْ  يهغْفِرْ له قلُْ إنِْ كُنْتُمْ تُُبُِّونه اللَّه ُ وه كُمْ ذُنوُبهكُمْ ببِْكُمْ اللَّه

فُورٌ رهحِيمٌ ) ُ غه (61وهاللَّه  
31. Айтинг эй Пайғамбар: «Агар Аллоҳни чиндан яхши 

кўрсангиз, менга эргашинг ва зоҳиру ботинда менга иймон 

келтиринг, шунда Аллоҳ сизларни яхши кўради ва гуноҳла-

рингизни кечиради. Шубҳасиз, У мўмин бандаларининг 

гуноҳларини кечирувчи ва уларга меҳрибон Зотдир». 

Бу ояти карима Аллоҳ таолонинг муҳаббатини даъво 

қилган, лекин Унинг пайғамбари Муҳаммад соллаллоҳу 

алайҳи ва салламга ҳаққи-рост эргашмаган ва у зотнинг 

буйруқ ва қайтариқларига итоат қилмаган ҳар бир кишига 

қарши ҳукмдир. Зеро, бундай кимса то Расулуллоҳ соллал-

лоҳу алайҳи ва салламга ҳақиқий маънода эргашмас экан, 

ўз даъвосида ёлғончидир. 

ه لا يُُِ   لهوْا فهإنِه اللَّه ه وهالرهسُوله فهإنِْ تهوه طِيعُوا اللَّه
ه
فرِِيقلُْ أ (62نه )بُّ الكَْه  

32. Эй Пайғамбар, «Аллоҳга Унинг Китобига эргашиш 

билан итоат қилинглар, Пайғамбарга эса тириклигида ҳам, 

вафотидан кейин ҳам суннатларига эргашиш билан итоат 

қилинглар!», деб айтинг. Агар сиздан юз ўгиришса ва ўз 

куфру залолатларида қайсарлик билан давом этишса, улар 

Аллоҳнинг муҳаббатига лойиқ бўлмайдилар. Зеро, Аллоҳ 

кофирларни яхши кўрмайди. 

همِيْه ) ال ه العْه آله عِمْرهانه عَله آله إبِرْهاهِيمه وه نوُحاً وه مه وه هَ فَه آ ه اصْطَه (66إنِه اللَّه  

33. Албатта, Аллоҳ таоло Одам ва Нуҳни, Иброҳим ва 

Имрон оилаларини танлади ва ўз замонларининг энг афзал 

кишилари қилди. 

ليِمٌ ) مِيعٌ عه ُ سه ا مِنْ بهعْضٍ وهاللَّه يهةً بهعْضُهه (64ذُرِّ  
34. У набий ва расуллар Аллоҳга ихлосли бўлиш ва 

Унинг ваҳийсига амал қилиш борасида бир-бирига уланган 

поклик силсиласидир. Аллоҳ бандаларининг сўзларини 

эшитувчи, иш-амалларини билувчи ва шунга мувофиқ 

жазо-мукофотлар берувчи Зотдир. 

به  تهقه راً فه ا فِِ بهطَْنِِ مُُهره رْتُ لهكه مه ةُ عِمْرهانه رهبِّ إنِِِّّ نهذه
ه
لْ منِِِّ إذِْ قهاله َْ امْرهأ

مِيعُ  ن َْه السه
ه
ليِمُ ) إنِهكه أ (65الْعه  

35. Эй Пайғамбар, сиз Марям ва унинг онаси билан, 

шунингдек, унинг ўғли Ийсо алайҳиссалом билан бўлиб 

ўтган ишларни эсга олинг ва Ийсони илоҳ деб ёки 

Аллоҳнинг ўғли деб даъво қилувчиларга шу билан раддия 

беринг. Ўшанда Имроннинг аёли ҳомиладор бўлгач: «Эй 

Роббим, қорнимдаги ҳомилани холис Сен учун, Байтул 

Мақдисга хизматкорликка атадим. Назримни қабул қилгай-

сан. Албатта, Сенгина дуоларимни эшитувчи ва ниятимдан 

воқиф Зотсан», деди. 

نْ 
ُ
ا أ عْتُهه ا قهاله َْ رهبِّ إنِِِّّ وهضه تْهه عه ا وهضه عه فهلهمه ا وهضه عْلهمُ بمِه

ه
ُ أ  َْ ثَه وهاللَّه

يه  ا بكِه وهذُرِّ عِيذُهه
ُ
إنِِِّّ أ رْيهمه وه ا مه يْتُهه مه إنِِِّّ سه نْثَه وه

ُ
لأ رُ كَه كه لهيْسه الَّه ا مِنْ وه تههه

انِ الرهجِيمِ ) يْطَه (63الشه  
36. Ҳомиладорлиги тамомига етиб, фарзандини дунёга 

келтиргач: «Роббим, туққан фарзандим қиз бўлди, энди у 

Байтул Мақдис ходимлигига ярамайди», деди. Аллоҳ унинг 

нима туққанини жуда яхши билувчидир ва У бу қизга 

келажакда ажойиб бир хосият ато этгай. Имрон аёли яна 

деди: «Мен хизматга атаганим ўғил бола бу ишда қиз бола 

билан бир хил эмас, чунки ўғил бола хизматга яроқли ва 

пишиқ-пухта бўлади. Мен бу қизни Марям деб номладим. 

Ва мен унга ва унинг зурриётига Сенинг раҳматингдан 

қувилган шайтоннинг ёмонлигидан Ўзингдан паноҳ 

сўрайман». 

نبْهتههه 
ه
نٍ وهأ سه بُولٍ حه ا بقِه بُّهه ا ره بهلههه تهقه رِ فه كه ا زه لههه فه كه ناً وه سه ا ا نهبهاتاً حه همه ُُ يها 

هكِ  نَّه ل
ه
رْيهمُ أ ا رِزْقاً قهاله يها مه هه ده عِنْده رِيها المِْحْرهابه وهجه كه ا زه لهيْهه له عه هَخه

ابٍ ) يْرِ حِسه اءُ بغِه هشه نْ ي ه يهرْزُقُ مه ِ إنِه اللَّه ا قهاله َْ هُوه مِنْ عِنْدِ اللَّه ذه (67هه  
37. Аллоҳ унинг дуосини ижобат қилди, назрини хуш 

қабул қилди ва қизи Марямни ўз риоясига (ҳифзи 

ҳимоясига) олиб, уни чиройли улғайтирди, унга Закарийё 

алайҳиссаломни кафил қилди. Закарийё уни ўзи ибодат 

билан машғул бўладиган хонага жойлаштирди. У ҳар қачон 

шу хонага Марям ҳузурига кирса, унинг олдида яхши ризқ-

рўз ҳозир эканини кўрди. У: «Эй Марям, бу покиза ризқ-рўз 

сенга қаердан келмоқда?», деб сўради. Марям деди: «Бу 

Аллоҳ ҳузуридан келган ризқдир. Албатта, Аллоҳ таоло Ўз 

фазли билан истаган кишисига беҳисоб ризқ ато этгай». 

يِّبهةً إنِهكه  يهةً طه نكْه ذُرِّ ُ بْ لِِ مِنْ لَه بههُ قهاله رهبِّ هه رِيها ره كه هَعَه زه هُنهالكِه 

ءِ ) عَه مِيعُ الَُّ (68سه  
38. Закарийё Аллоҳ таоло Марямни Ўз ризқи ва фазлу 

марҳамати билан мукаррам этганини кўрганидан сўнг 

Роббига юзланиб, шундай илтижо қилди: «Эй Роббим, 

менга ҳам Ўз ҳузурингдан солиҳ ва баракотли фарзанд ато 

этгин. Албатта, Сен дуоларни эшитувчи Зотсан». 

كه  ُ ه يبُهشَِّ نه اللَّه
ه
لِِّّ فِِ المِْحْرهابِ أ ةُ وههُوه قهائمٌِ يصُه تهُْ المْهلائكِه هَ نها هَ فه  بيِهحْ

لمِه  قاً بكِه دِّ الِْيِْه )مُصه نهبيِّاً مِنْ الصه صُوراً وه يِّداً وهحه ِ وهسه (69ةٍ مِنْ اللَّه  
39. У намозгоҳида Роббига дуо-илтижо қилиб турган 

ҳолида фаришталар унга нидо қилиб: «Албатта, Аллоҳ 

сенга дилингга сурур бахш этажак хушхабар бермоқдаки, 

сенга бир фарзанд ато этилади, унинг исми Яҳё бўлади, у 

Аллоҳдан юборилган сўзни — Ийсо ибн Марям 

алайҳиссаломни — тасдиқлайди, Яҳё ўз қавмининг саййиди 

бўлади, у юксак обрў-эътибор ва олий даража эгаси бўлади, 

гуноҳлар ва зарарли хоҳиш-истаклардан тийилувчи бўлади, 

солиҳликда энг юқори ўринга етган солиҳ пайғамбарлардан 

бири бўлади», дедилар. 

قرٌِ قهاله  تِِ عَه
ه
ُ وهامْرهأ نِِ الكِْبْه نَّه يهكُونُ لِِ غُلامٌ وهقهدْ بهلهغه

ه
 قهاله رهبِّ أ

اءُ ) هشه ا ي لُ مه ُ يهفْعه لكِه اللَّه ذه لاه 41كه
ه
لْ لِِ آيهةً قهاله آيهتُكه أ ( قهاله رهبِّ اجْعه

لِّ  بِّحْ باِلْعه تكُه ثيِراً وهسه بهكه كه مْزاً وهاذْكُرْ ره يهامٍ إلِاه ره
ه
شِِّ مه الَهاسه ثهلاثهةه أ

ارِ ) (41وهالِإبكْه  
40, 41. Закарийё хурсанд бўлиб, ажабланган ҳолда 

деди: «Роббим, ўзим қариб қолган бўлсам, аёлим 

туғмайдиган бепушт бўлса, қандай мендан фарзанд 

бўлади?!». Деди: «Шундай, Аллоҳ Ўзи истаганича 

ғайриоддий ва ғаройиб ишларни қилгай». Закарийё деди: 

«Роббим, мен учун ўзимдан фарзанд (ҳомила) вужудга 

келганини билиб оладиган бир белги-аломат қилгин, токи 

қалбимда шодлик ва сурур ҳосил бўлсин». Деди: «Сен учун 

белги-аломат шуки, ўзинг соппа-соғ бўла туриб, уч кун 

одамларга сўзлай олмайсан, фақат имо-ишора билан 

сўзлаша оласан. Шу муддат ичида сен Роббингни кўп зикр 

қил ва оқшому саҳарлар У учун намозу тасбеҳ ила машғул 

бўл». 

ةُ  إذِْ قهاله َْ المْهلائكِه ه  وه اكِ عَله فه رهكِ وهاصْطَه هه اكِ وهطه فه ه اصْطَه رْيهمُ إنِه اللَّه يها مه

همِيْه ) ال اءِ الْعه عه  (42نسِه عِِ مه بِّكِ وهاسْجُدِي وهارْكه رْيهمُ اقْنُتِِ لرِه يها مه

 (46الرهاكعِِيْه )
42. Эсланг эй Пайғамбар, ўшанда фаришталар Марямга 

дедилар: «Эй Марям, албатта Аллоҳ таоло сени Ўз тоати 

учун танлади, сени тубан хулқлардан пок сақлади ва 

замонангдаги бутун олам аёлларидан афзал қилди.  

43. Эй Марям, Роббингга доим тоат-ибодатда бўл, 

хушуъ-хузуъда қоим бўл, сенга ато этган неъматларига 

шукрона ўлароқ рукуъ (ибодат) қилувчилар билан бирга 

сажда ва рукуъ қил!». 

قْلا
ه
يهِْمْ إذِْ يلُقُْونه أ ه ا كُنْ َه لَه مه ْكه وه يْبِ نوُحِيهِ إلِِه هُمْ ذهلكِه مِنْ أنْبهاءِ الغْه مه

ْتهصِمُونه ) يهِْمْ إذِْ يَه ه ا كُنْ َه لَه مه رْيهمه وه يُّهُمْ يهكْفُلُ مه
ه
(44أ  

44. Эй Пайғамбар, сизга ҳикоя қилганимиз бу ҳодиса 

Аллоҳ сизга ваҳий қилган ғайб хабарлари жумласидандир. 

Зеро, Марямни ўз кафолатига олишга ким ҳақлироқ деб 

талашиб-тортишишган ва ўрталарида келишмовчилик 

содир бўлиб, қаламларини қуръа учун ташлашган ва 

(қуръада) Закарийё алайҳиссалом Марямнинг кафолатига 

ҳақли бўлиб чиққан пайт сиз улар орасида бўлмагансиз. 

سِ  ةٍ مِنْهُ اسْمُهُ المْه لمِه كِ بكِه ُ ه يبُهشَِّ رْيهمُ إنِه اللَّه ةُ يها مه يحُ إذِْ قهاله َْ المْهلائكِه

بيِْه  ره مِنْ المُْقه ةِ وه نْيها وهالآخِره رْيهمه وهجِيهاً فِِ الَُّ (45)عِيسَه ابْنُ مه   

الِْيِْه ) مِنْ الصه هْلاً وه كه هْدِ وه لِّمُ الَهاسه فِِ المْه يُكه (43وه  
45, 46. Эй Пайғамбар, фаришталар Марямга қуйидаги 

сўзларни айтганларида сиз у ерда бўлмагансиз: «Эй Марям, 

Аллоҳ сенга бир фарзанд хушхабарини бермоқдаки, унинг 

вужудга келиши Аллоҳ тарафидан биргина сўз билан 

бўлгай, яъни У унга: «Бўл!» дегай ва у бўлгай. Исми Масиҳ 

Ийсо ибн Марям бўлгай, дунёю охиратда улуғ мартаба 

эгаси бўлгай, Қиёмат куни Аллоҳга энг яқин бандалардан 

бўлгай. Туғилганидан сўнг бешикдалик ҳолида одамларга 

гапиргай, шунингдек, улғайган пайтида уларга Аллоҳ унга 

ваҳий қилган нарсаларни сўзлагай — бу эса нубувват, 

даъват ва иршод сўзларини сўзлашидир — ва у гап-сўзию 

иш-амалларида фазлу салоҳ аҳлидан саналгай». 

همْ  ل ٌ وه لَه نَّه يهكُونُ لِِ وه
ه
ُ قهاله َْ رهبِّ أ لكِِ اللَّه ذه ٌ قهاله كه هشَه سْنِِ ب ْلقُُ يهمْسه  يَه

يهكُونُ ) ُ كُنْ فه ا يهقُولُ لَه مْراً فهإنِهمه
ه
اءُ إذِها قهضَه أ هشه ا ي (47مه  

47. Марям бу ҳолдан таажжубга тушиб деди: «Қандай 

менда фарзанд бўлсин, ахир мен эрли хотин ҳам, бировлар 

қўли теккан фоҳиша аёл ҳам бўлмасам?!». Фаришта деди: 

«Сен учун содир бўлажак бу ҳодиса истаган нарсасини 

йўқдан бор қилувчи Қодир Аллоҳ учун ҳеч қийин эмасдир, 

У бир нарсани пайдо қилишни истаса, унга: «Бўл!», деб 

айтади, бас, у бўлади». 

ةه وه  كِْمه
ْ

لِّمُهُ الكِْتهابه وهالْ يُعه (48التهوْرهاةه وهالِإنِْيله )وه  
48. У унга китоб ва ҳикматни — сўзу ишда тўғриликни 

— ўргатади, Мусога ваҳий қилинган Тавротни ва ўзига 

нозил қилинган Инжилни таълим беради. 

بِّكُمْ  نِِّّ قهدْ جِئْتُكُمْ بآِيهةٍ مِنْ ره
ه
ائيِله أ رهسُولاً إلَِه بهنِِ إسَِْه  وه

ه
نِِّّ أ

ه
خْلقُُ أ

يْراً بإِذِْنِ ا يهكُونُ طه نفُخُ فيِهِ فه
ه
يْرِ فهأ يْئهةِ الطَه هه يِْ كه ِ لهكُمْ مِنْ الطَِّ للَّه

ا ته  نهبِّئُكُمْ بمِه
ُ
ِ وهأ وْتَه بإِذِْنِ اللَّه حِْْ المْه

ُ
برْهصه وهأ

ه
هه وهالأ كْمه

ه
برْئُِ الأ

ُ
كُلوُنه وهأ

ْ
أ

خِرُونه فِِ بُيُوتكُِمْ إنِه  ا تهده مه  فِِ ذهلكِه لآيهةً لهكُمْ إنِْ كُنْتُمْ مُؤْمِنيْه وه

(49)  
49. Уни Бани Исроилга элчи қилади ва у уларга айтади: 

Мен сизларга Парвардигорингиздан ўзимнинг Аллоҳ 

томонидан юборилган элчи эканимга далолат қиладиган 

бир белги-аломатни келтирдим. У белги шуки, мен 

сизларга лойдан қуш шаклини ясайманда, унга пуфлайман, 

шунда у Аллоҳнинг изни билан ҳақиқий қушга айланади, 

Аллоҳнинг изни билан туғма кўрни, баданига оқ тушган 

кишини тузатаман, ўликни тирилтираман, сизларга ейдига-

нингиз ва уйларингизда сақлайдиганингиз емишлар 

нималигини айтиб бераман. Агар сизлар Аллоҳнинг оят-

аломатлари ва далил-ҳужжатларини тасдиқ этувчи ва 

Унинг тавҳидига иқрор бўлсангиз, шубҳасиз, инсон 

зотининг қўлидан келмайдиган бундай улкан ишларда 

менинг Аллоҳнинг элчиси ва пайғамбари эканимга далил 

бордир. 

ِي حُرِّمه  حِله لهكُمْ بهعْضه الَّه
ُ
لأ يه مِنْ التهوْرهاةِ وه ا بهيْْه يهده قاً لمِه دِّ مُصه وه

طِيعُونِ )
ه
ه وهأ بِّكُمْ فهاتهقُوا اللَّه لهيْكُمْ وهجِئْتُكُمْ بآِيهةٍ مِنْ ره (51عه  

50. Ва мен сизларга Тавротдаги нарсаларни тасдиқ-

ловчи бўлган ҳолда ҳамда илгари Аллоҳ сизларга ҳаром 

қилган айрим нарсаларни Аллоҳнинг ваҳийси билан, Унинг 

Ўзи томонидан енгиллик ва раҳмат ўлароқ ҳалол қилиб 

бериш учун келдим. Сизларга айтаётганим сўзларнинг 

ростлигига Роббингиз тарафидан далил-ҳужжат келтирдим. 

Энди сизлар Аллоҳдан қўрқинглар ва Унинг амрига хилоф 

қилманглар ва Аллоҳ томонидан сизларга етказаётганим 

нарсаларда менга итоат қилинглар! 

ا صِهاطٌ مُسْتهقِيمٌ )  ذه بُّكُمْ فهاعْبُدُوهُ هه ره بِِّّ وه ه ره (51إنِه اللَّه  
51. Албатта, мен сизларни Унга даъват қилаётган Зот 

бўлмиш Аллоҳ, шубҳасиз, менинг ҳам, сизларнинг ҳам 

ягона Роббимиздир. Бас, фақат Унга ибодат қилинглар, 

Унга бандалик қилиш ва бўйинсунишда барчамиз баробар-

миз, мана шугина энг тўғри йўлдир. 

نْ  سه عِيسَه مِنْهُمْ الكُْفْره قهاله مه حه
ه
ا أ ِ قهاله فهلهمه اريِ إلَِه اللَّه نصْه

ه
أ

نها مُسْلمُِونه )
ه
دْ بأِ ِ وهاشْهه نها باِللَّه ِ آمه ارُ اللَّه نصْه

ه
ْنُ أ هوهاريُِّونه نَه (52الْْ  

52. Ийсо уларнинг куфрда маҳкам туришларини 

туйгач, холис саҳобалари ичра: «Аллоҳнинг динига ёрдам 

беришда ким мен билан бирга бўлади?», деб нидо қилди. 

Шунда Ийсонинг соф — танланган дўстлари: «Мана биз 

Аллоҳнинг динига ёрдам берувчилар ва Унга даъват 

этувчилармиз, биз Аллоҳга иймон келтирдик ва сизга 

эргашдик. Эй Ийсо, бизнинг тавҳид ва тоат ила Аллоҳга 

бўйсунганимизга сиз гувоҳ бўлинг», дедилар. 

اهِدِينه   عه الشه ل َْه وهاتهبهعْنها الرهسُوله فهاكْتُبْنها مه نزْه
ه
ا أ نها بمِه بهنها آمه (56 )ره  

53. Эй Роббимиз, биз Сен нозил қилган Инжилга иймон 

келтирдик ва пайғамбаринг Ийсо алайҳиссаломга эргаш-

дик. Сен бизни Ўзингнинг ягоналигингга ва пайғамбарла-

рингнинг рисолатига гувоҳлик берувчилар сафида қилгай-

сан, улар барча пайғамбарлар ўз умматларига етказган 

эканларига гувоҳлик берувчи Муҳаммад соллаллоҳу алайҳи 

ва саллам умматларидир. 

اكرِِ  يْرُ المْه ُ خه ُ وهاللَّه ره اللَّه مهكه رُوا وه مهكه (54ينه )وه  
54. Бани Исроил ичидан кофир бўлганлар Ийсо 

алайҳиссаломга макр қилдилар, яъни уни ғафлатда 

қолдириб (хиёнаткорона) ўлдириб келишга бировни тайин 

қилишди. Шунда Аллоҳ таоло уларни Ийсога йўллаб 

қўйган кишини Ийсо шаклига айлантириб қўйди ва улар 

ўша одамни ушлаб, Ийсо деган гумонда уни ўлдириб, 

салибга (хочга) михладилар. Аллоҳ макр қилувчиларнинг 

зўридир. Бу оятда “макр” сифатини Аллоҳ таолога Унинг 

жалоли ва камолига лойиқ бўлган кўринишда исботлаш 

бордир. Чунки, У маккорларнинг макрига қарши ҳақ билан 

макр қилди. 

ِي رُكه مِنْ الَّه هِّ مُطَه ه وه رهافعُِكه إلِِه ُ يها عِيسَه إنِِِّّ مُتهوهفِّيكه وه نه إذِْ قهاله اللَّه

رُوا إلَِه يهوْمِ القِْيها فه ِينه كه ِينه اتهبهعُوكه فهوْقه الَّه اعِلُ الَّه رُوا وهجه فه ةِ ثُمه كه مه

حْكُمُ بهينْه 
ه
رجِْعُكُمْ فهأ ه مه ْتهلفُِونه )إلِِه ا كُنْتُمْ فيِهِ تُه (55كُمْ فيِمه  

55. Аллоҳ уларга макр қилди, яъни У Ийсога дедики, 

Мен сени ҳеч қандай ёмонлик етмаган ҳолингда ердан қабз 

этгайман ва жону танинг билан Ўз ҳузуримга кўтаргайман, 

сенга эргашган, яъни сенинг динингда бўлган ва сен Аллоҳ 

ҳузуридан келтирган дин ва Муҳаммад соллаллоҳу алайҳи 

ва саллам ҳақида берган башоратни тасдиқ этган, у зотга 

пайғамбарлик берилган пайтда иймон келтирган ва 

шариатини лозим тутган кишиларни то қиёмат сенинг 

нубувватингни инкор қилган кимсалардан олий-юқори 

қилгайман. Кейин ҳисоб куни барчангиз Менинг ҳузуримга 

қайтгайсиз ва Ийсо ҳақида қилган ихтилофларингиз 

борасида Мен Ўзим сизларнинг орангизда ажрим қилгай-

ман. 

نْيها وهالآخِ  دِيداً فِِ الَُّ اباً شه ذه بُهُمْ عه ذِّ عه
ُ
رُوا فهأ فه ِينه كه ا الَّه مه

ه
مه فهأ ةِ وه ههُمْ ره ا ل

(53مِنْ نهاصِِينه )  
56. Энди Масиҳ (Ийсо)ни инкор қилган яҳудийлар ёки 

унинг шаънида ғулув кетган насронийларга келсак, Мен 

уларни бу дунёда қатл қилиш, мол-мулкларидан мосуво 

этиш ва ҳукмронликларини кетказиш билан ва охиратда 

дўзах азоби билан қаттиқ азоблайман. Уларга ёрдам 

берувчи ва Аллоҳнинг азобини улардан даф қилувчи бирон 

ёрдамчи бўлмас. 

ُ لا يُُِ  جُورههُمْ وهاللَّه
ُ
يُوهفِّيهِمْ أ الِْهاتِ فه مِلوُا الصه نُوا وهعه ِينه آمه ا الَّه مه

ه
بُّ وهأ

المِِيْه ) (57الظه  
57. Аммо, Аллоҳга ва пайғамбарларига иймон келтир-

ган ва солиҳ амаллар қилган кишиларга Аллоҳ таоло ажру 

савобларини тўла-тўкис қилиб бергай, Аллоҳ ширк ва куфр 

билан (жонларига) зулм қилувчиларни ёқтирмас. 

هكِيمِ ) كْرِ الْْ ليْكه مِنْ الآيهاتِ وهالَِّّ (58ذهلكِه نهتْلوُهُ عه  
58. Биз сизга Ийсо ҳақида ҳикоя қилаётган ушбу қисса 

сизнинг чин пайғамбар эканингизга, шунингдек, ҳақ билан 

ботил ўртасини ажратиб берувчи ва унда ҳеч қандай шак-

шубҳа йўқ бўлган Қуръони Ҳакимнинг ростлигига очиқ-

ойдин далиллардандир. 

ثهله عِيسَه عِنْده  ُ كُنْ  إنِه مه هُ مِنْ ترُهابٍ ثُمه قهاله لَه لهقه مه خه هَ ثهلِ آ مه ِ كه اللَّه

يهكُونُ ) (59فه  
59. Албатта, Аллоҳ Ийсони отасиз яратишининг мисо-

ли худди Одамни отасиз ва онасиз яратганига ўхшашдирки, 

уни тупроқдан яратиб, кейин: «Бўл!» деб амр этди, шунда у 

жонли одам бўлди. Отасиз вужудга келгани учун Ийсони 

илоҳ деб даъво қилиш ботил даъводир. Зеро, Одам 

алайҳиссалом отасиз ва онасиз вужудга келган, унинг 

Аллоҳнинг бандаларидан бир банда эканига барча иттифоқ 

қилган. 

بِّكه فهلا تهكُنْ مِنْ المُْمْ  هقُّ مِنْ ره يِنه )الْْ (31تَه  
60. Ийсо тўғрисида ҳеч қандай шак-шубҳа бўлмаган 

ҳақиқат — эй Пайғамбар — сизга Роббингиз тарафидан 

келган мана шу сўзлардир. Шундай экан, сиз ўз ишонч-

эътиқодингизда ва ўзингиз тутган йўлда — ҳар хил тўқима 

гапларни тарк қилишда — давомли бўлинг, шак-шубҳа 

қилувчилардан бўлманг! 

Бунда Пайғамбар соллаллоҳу алайҳи ва салламни 

саботга чорлаш ва кўнгилларини хотиржам қилиш бордир. 

بْنه 
ه
هوْا نهدْعُ أ ال قُلْ تهعه اءهكه مِنْ الْعِلمِْ فه ا جه كه فيِهِ مِنْ بهعْدِ مه اجه نْ حه مه نها فه اءه

بْنه 
ه
كُمْ ثُمه نهبْتههِلْ فه وهأ نْفُسه

ه
نها وهأ نْفُسه

ه
اءهكُمْ وهأ نسِه نها وه اءه نسِه لْ اءهكُمْ وه نهجْعه

ذِبيِْه ) ه الكَْه ِ عَله (31لهعْنهةه اللَّه  
61. Эй Пайғамбар, сизга Ийсо тўғрисида аниқ илм-

маълумот келганидан сўнг кимда-ким Ийсо Масиҳ ҳақида 

сиз билан талашиб-тортишса, сиз уларга айтингки: 

«Келинглар, болаларимиз ва болаларингизни, аёлларимиз 

ва аёлларингизни, ўзимизни ва ўзингизни ҳозир қилайлик, 

сўнгра Аллоҳга дуо қилиб, ёлғон сўзловчи ва ўз ноҳақ-

лигида қайсарлик билан маҳкам турувчи кимсалар устига 

Ўз азоби ва лаънатини туширишини сўраб, ёлворайлик». 

زِيزُ  ههُوه الْعه ه ل إنِه اللَّه ُ وه ٍ إلِاه اللَّه ا مِنْ إلَِه مه هقُّ وه صُ الْْ صه ههُوه القْه ا ل ذه إنِه هه

هكِيمُ ) (32الْْ  
62. Албатта, Ийсо тўғрисида сизга келган мана шу 

хабар — унда шак-шубҳа бўлмаган ҳақ хабардир. Аллоҳдан 

ўзга ибодатга сазовор ҳақ илоҳ йўқдир. Аллоҳ мулкида 

ғолиб, тадбир ва ишларида ҳикмат соҳиби бўлган Зотдир. 

ليِمٌ باِلمُْفْسِدِينه ) ه عه لهوْا فهإنِه اللَّه (36فهإنِْ تهوه  
63. Агар улар сизни тасдиқ этиш ва сизга эргашишдан 

юз ўгиришса, билингки, улар бузғунчилардир. Аллоҳ 

уларни яхши билувчидир ва албатта уларни қилмишларига 

яраша жазолагай. 

